
अतारांकित प्रश्‍न संख्‍या 1568 
जिसका उत्‍तर 24 दिसम्‍बर, 2018 को दिया जाना है ।
*****
प्रधान मंत्री कृषि सिंचाई योजना
1568. श्री राम नाथ ठाकुर: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या यह सच है कि सरकार प्रधान मंत्री कृषि सिंचाई योजना के तहत सिंचित क्षेत्र के विस्तार की योजना बना रही है; 
(ख) 
यदि हां, तो तत्‍संबंधी ब्यौरा क्या है; और 
(ग) 
बिहार के किन-किन जिलों में प्रधान मंत्री कृषि सिंचाई योजना के तहत कार्य चल रहा है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) और (ख) वर्ष 2016-17 के दौरान 76.03 लाख हेक्‍टेयर और 77595 करोड़ रूपये की बकाया प्राक्‍कलित लागत (केंद्रीय सहायता घटक 31342 करोड़ रूपये) की क्षमता वाले पीएमकेएसवाई- त्‍वरित सिंचाई लाभ कार्यक्रम के तहत निन्‍यानवे (99) चल रही वृहत/मध्‍यम सिंचाई परियोजनाओं को उनके कमान क्षेत्र विकास और जल प्रबंधन कार्यों सहित दिसम्‍बर, 2019 तक चरण-वार रूप में पूरा करने के लिए राज्‍यों के परामर्श से प्राथमिकीकृत किया गया था। सरकार ने केंद्र और राज्‍य दोनों के हिस्‍से की राशि के लिए भी नाबार्ड के माध्‍यम से वित्‍तपोषण व्‍यवस्‍था अनुमोदित की है।
(ग) 
99 प्राथमिकीकृत परियोजनाओं में से बिहार में 2 परियोजनाएं नामतः दुर्गावती और पुनपुन है। दुर्गावती परियोजना से रोहतास तथा कैमूर जिले लाभान्वित है और पुनपुन परियोजना से बिहार राज्य का पटना, गया तथा जहानाबाद जिला लाभान्वित हैं।

